Gjyqgtarja Anita Mici pérballet me pyetje
Pér lirimin e Lulzim Berishés

Gjyqgtarja e Apelit té Durrésit, Anita Mici éshté hetuar pér té tre kriteret nga
Komisioni i Pavarur i Kualifikimit, por njé raport papérshtatshmérie i DSIK dhe
vendimi pér lirimin e ish-kreut té Bandés sé Durrésit mund té rrezikojné karrierén e
saj.

Gjyqgtarja e Apelit té Durrésit, Anita Mici pas seancés dégjimore né KPK. Foto: Edmond Hoxhaj.

Gjygtarja Anita Mici e Gjykatés sé Apelit t& Shkodrés u pérball té enjten me
piképyetje pér vendimin e lirimit t& ish-kreut té bandés sé Durrésit, Lulzim Berisha si
dhe njé raport papérshtatshmérie té Drejtorisé sé Sigurimit té Informacionit té
Klasifikuar —ku ngrihen dyshime pér favorizimin e njé kushériri té saj té dénuar pér
trafik té léndéve narkotike.

Trupi gjykues gé po kryen rivlerésimin e gjyqtares Anita Mici pérbéhet nga Lulzim
Hamitaj kryesues, Brunilda Bekteshi relatore dhe Olsi Komici anétar. Né cilésiné e
vézhguesit ndérkombétar ishte i pranishém Branko Hrvatin.

Procesi i vetingut pér gjygtaren Mici ka pérfunduar pér té tre kriteret, por seancén
dégjimore e dominuan gjetjet pér pastértiné e figurés.

Né seancé u identifikuan dy raste pér té cilat Komisioni i ka kérkuar shjegime
gjygares Anita Mici lidhur me rrethanat lehtésuese ndaj té pandehurve. “Ajo ka

pohuar se éshté bazuar né prova dhe né bindje té brendshme,” tha Bekteshi, duke iu
referuar mbrojtjes sé subjektit.

Komisioni i ka kérkuar shpjegime Micit pér vendimin e lirimit me kusht té Lulzim
Berishés dhe rekursin e kryer nga prokuroria mbi kété vendim té Gjykatés sé Apelit
té Durrésit —ku ajo ishte pjesé e trupés gjykuese. Né shpjegimet pér Komisionin, Mici
e ka cilésuar vendimin e diskutueshém si té bazuar né ligj, ndérsa ka pohuar se
kérkesa e prokurorit pér refuzimin e lirimit t&é Berishés nuk ishte marré parasysh.

Bileta e parakohshme e lirimit nga burgu pér ish-kreun e bandés sé Durrésit, Lulzim
Berisha u vulos mé 5 dhjetor 2016 nga Gjykata e Apelit Durrés, pas njé serie
vendimesh té diskutueshme gjygésore pér ulje dénimi, raporteve gé e pérshkruajné
até si “té dénuar shembullor’ dhe njé garanci pér punésim té ofruar nga
kryebashkiaku Vangjush Dako.

| arrestuar mé 6 prill 2006, Lulzim Berisha ka géndruar fizikisht 10 vjet e teté muaj né
burg nga dénimi i tij prej 25 vitesh.

Sipas relatores Bekteshi, Mici ka shpjeguar se analiza e kryer pér riedukimin e tij
bazohej né raportet e institucioneve pérkatése, sipas té cilave sjellja e
Berishés ishte “shumé e miré”.

Gjygtarja Anita Mici argumentoi edhe gjaté seancés dégjimore se éshté e drejta e té
dénuarit pér t'u rehabilituar.

“Prokurori rekurson uljen e dénimit me 45 dité, por ai vendim éshté i drejté. Ulja e
dénimit éshté sinteza e njé viti sjellje t&€ miré. Qéllimi i dénimit nuk éshté ndéshkimi,
por rehabilitimi. Ulja e dénimit tregon se i dénuari ka treguar nivel rehabilitimi.
Prokurori e kupton keq ligjin procedurial,” tha Mici né seancé, duke iu referuar
géndrimit kundérshtues té prokurorit.

Relatorja Bekteshi vijoi mé tej se Mici kishte mbajtur géndrime té ndryshme pér dy
persona té akuzuar korrupsion, pasi njérin e ka dénuar dhe tjetrin jo. Sipas
Bekteshit, subjekti ka deklaruar se vendimi i saj ishte i drejté, pasi éshté [éné né fuqi
edhe nga gjykatat mé té larta.

Nga 25 denoncime nga publiku té adresuara kundér gjyqtares Anita Mici, Bekteshi
tha se Komisioni ka vlerésuar t'i kérkojé shpjegime vetém pér 8 prej tyre.

Lidhur me denoncimet, Mici pretendoi se denoncuesit dhe ndonjéheré edhe
prokurorét nuk kané njohje té ligjit procedurial.

“‘Denoncuesit, ndonjéheré edhe prokurori, nuk kané njohje teé ligjit procedurial. Duhet
té zbatojmé ¢do ndryshim ligjor. Por ndryshimet e ligjit procedurial nuk jané kuptuar
nga ankuesit,” tha gjyqgtarja Anita Mici.

“‘Nuk éshté e thjeshté t'ia dalésh né té gjitha kompentetét e detyrés sé gjyqgtarit. Jam
pérpjekur maksimalisht gjaté ushtrimit té detyrés,” shtoi ajo.

DSIK konstaton papérshtatshmériné

Drejtoria e Sigurimit té Informacionit té Klasifikuar ka ndryshuar raportin e paré pér
gjygtaren Anita Mici, duke konstatuar papérshtatshmériné e saj. Raporti i dyté u
bazua mbi informacionet se gjygtarja Mici mund té kishte ndikuar né favorizimin e
njé prej djemve té tezes, té dénuar pér trafik IEndésh narkotike.



Bekteshi tha se nga verifikimet e Komisionit rezulton se Mici nuk ka gjykuar asnjé
prej céshtjeve né ngarkim té kushérinjve té sa;.

“Né shpjegimet e saj, subjekti ka deklaruar se e ka pasqyruar dénimin e dy
kushérinjve. Ajo e ka quajtur té pakuptimté ndryshimin e géndrimit t& DSIK. Subjekti
pretendon se nuk ka asnjé prové té sakté nga ana e DSIK. Pér vendimarrjet ka
théné se nuk ishte pjesé e trupit gjykues dhe se né njé rast éshté doréhequr,” pohoi
Bekteshi.

Gjetjet pér pasuriné

Relatorja Brunilda Bekteshi tha se gjyqtarja Mici ka deklaruar né vitin 2017 se jeton
né shtépiné né pronési té véllait né qytetin e Durrésit, pasuri gé éshté vendosur si
kolateral pér marrjen e njé kredie 45 mijé euro né vitin 2006 me géllim blerjen e njé
apartamenti né Tirané.

Komisioni e ka konsideruar véllané si person té tjetér té lidhur dhe ka verifikuar
burimin e késaj pasurie. Sipas Bekteshit, jané konstatuar mospérputhje né
deklarimin e burimit té késaj pasurie. Mici ka pasqyruar fillimisht si burim krijimi té
ardhurat e véllait nga puna gjaté periudhés 2002-2005 né shumén 15 mijé euro dhe
pjesa tjetér hua né vlerén 18 mijé euro nga motra. Ndérkohé gé gjaté procesit té
rivlerésimit, Mici ka shpjeguar se véllai e ka kursyer vlerén 15 mijé euro nga té
ardhurat né vierén 20 mijé euro té pérfituar nga puna si emigrant ekonomik né Itali.

Sipas Bekteshit, Mici ka shpjeguar se véllai ka patur mundési té kursejé vlerén 15
mijé euro pasi jetonte tek kushériri i tij gé ishte njékohésisht punédhénési, i cili ishte
kujdesur pér shpenzimet jetésore. Lidhur me mospérputhjen ajo ka deklaruar para
Komisionit, se pasi i véllai u konsiderua si person tjetér i lidhur, atéheré saktésoi
burimet dhe siguroi dokumentacionin ligjor.

Pér blerjen e njé automiti tip Audi né vitin 2016 pér shumén 8000 euro, gjyqgtarja Mici
ka deklaruar si burim té ardhurat e bashkéshortit nga puna si avokat.

Komisioni ka konstatuar pamundési pér blerjen e késaj makine, pasi ka rezultuar njé
balancé negative né shumén 407 mijé leké.

Bekteshi tha se subjekti i rivierésimit e ka kontestuar kété gjetje t& Komisionit, duke
kémbéngulur se shpenzimet e familjes duhet té pérllogariten pér tre persona dhe jo
pér katér. Mici ka depozituar certifikatat e shkollimit t& djalit né shkolla jopublike duke
pretenduar se shpenzimet e jetesés sé tij pérfshihen né pagesén e kryer pér
arsimimin. Gjithashtu, ajo ka deklaruar se djali jeton gé né vegjéli me prindérit e saj
né fshat dhe se shpenzimet e tjera té jetesés jané pérballuar prej tyre.

Mici e konsideroi né seancé dégjimore si njé pasaktési té saj mosdeklarimin mé paré
té vlerés sé térhequr nga banka né dhjetor té vitit 2015, duke pretenduar se kjo
shumé si edhe njé gjendje cash 300 mijé lek&, né total né shumén 600 mijé leké,
ishin pérdorur pér blerjen e auomijetit tip Audi né vitin 2016. Mici pohoi se nése
konsideroheshin shpjegimet e saj, atéheré balanca financiare rezultonte pozitive.

Pér blerjen e njé apartamenti né Tirané né vitin 2006 pér vlerén 75 mijé euro, Mici ka
deklaruar si burim krijimi njé kredi 45 mijé euro, 25 mijé euro ndihmé nga prindérit e
bashkéshortit dhe 5 mijé euro kursime familjare. Komisioni i ka gjetur té rregulita
deklarimet pér krediné dhe vlerén e dhéné nga babai i bashké&shortit, ndérkohé gé
evidentoi balancé negative né vlerén 170 mijé leké pér mundésiné e kursimeve té
deklaruara té pérdorua si burim pér blerjen e kétij apartamenti.



Mici i kérkoi trupit gjykues gé né analizén finanaciare té konsideronte dhe njé ndihmé
tjetér nga vjehrri né shumén 300 mijé leké.

Né seancé dégjimore u evidentua fakti se ky apartament nuk ishte marré ende né
dorézim nga administratorja e firmés ndértuese, pasi ajo ishte dénuar pér mashtrim
me 14 vjet burgim. Mici tha se ishte e pamundur prishja e kontratés dhe kthimi né
gjendjen fillestare dhe kjo ishte arsyeja qé ajo banonte né apartamentin e té véllait.

Bekteshi tha se nuk jané identifikuar probleme pér blerjen e njé automjeti né vitin
2003 pér vlerén 100 mijé leké, njé llogari rrjedhése né Alpha Bank dhe pér detyrimin
e kredisé né vleré 45 mijé euro té marré né vitin 2006 pér blerjen e apartamentit né
Tirané.

Nuk u identifikuan probleme edhe pér blerjen e njé trualli 72 m2 me 71 m2 ndértesé
né Vloré nga bashkéshorti né vitin 1999 pér shumén 1.9 milioné. Sipas KPK, éshté
konstatuar se burim pér blerjen e késaj pasurie kané gené shitjet e 7 pasurive né
vitet 1995 dhe 1998 nga babai i bashkéshortit.

Gjithashtu, Komisioni nuk ka gjetur probleme edhe né blerjen e dy parcelave toké
kulloté né Vloré me sipérfage 1000 m2 nga bashkéshorti né vitin 2015 kundrejt
vlerés 400 mijé leké, si burim krijimi i té cilave jané deklaruar té ardhurat e tij nga
puna si avokat.

Bekteshi deklaroi se nga analiza financiare né vite ka rezultuar njé balancé negative
né vlerén totale rreth 900 mijé leké. “Subjekti ka kérkuar zbritjen e zhdoganimit té
mjetit dhe pagesén e girave para fillimit té detyrés té paguara nga vjehrri, si edhe
pérllogaritien e shpenzimeve té djalit tek prindérit e saj,” pohoi relatorja.

Gjygtarja Mici kundérshtoi analizén financiare ndérsa kémbénguli se kishte pasur
burime financiare.

“Shpenzimet jetike pér familjen toné duhet té pérlloagriten pér tre individé dhe jo pér
katér. Djali gé né moshén njé vjegare jeton me prindérit né fshat,” pohoi Mici. Ajo u
géndroi té gjitha shpjegimeve té dhéna para Komisionit gé u relatuan nga Bekteshi.

Né fund té seancés dégjimore gjyqgtarja Mici shprehu vlerésimin e saj pér hetimin
administrativ dhe tha se u géndronte té gjitha shpjegimeve té dhéna mé paré.

“Kam punuar me pérkushtim, kurajo dhe ndershméri. Kérkoj konfirmimin tim né
detyré,” tha ajo.

KPK do té shpallé vendimin mé daté 22 korrik, ora 09:15.

Edmond Hoxhaj éshté gazetar i Rrjetit Ballkanik pér Gazetari Investigative né
Shqipéri. Ai ka punuar mé herét pér gazetén “Shqip”. Ai ka pérfunduar studimet né

Universitetin e Tiranés né degén Gjuhé-Letérsi. Hoxhaj ka punuar gé nga viti 2001
né disa media té shkruara, ku ka mbuluar ¢céshtjet e aktualitetit dhe té drejtésisé.



